
TÍÐINDI

Árni Gregersen

Við familjuni sum reyða 
tráðnum, nýtti Aksel V. 
Johannesen, løgmaður, høvi 
við ólavsøkurøðuni at vísa á 
tað, sum hendan samgongan 
hevur fingið framt, tey skjótt 
trý árini hon hevur sitið.

Løgmaður gjørdi greitt, 
at familjan – tó í ymiskum 
skapi – er grundarlagið undir 
føroyska samfelagnum.

-Hava familjurnar tað 
gott, so hevur samfelagið tað 
eisini gott, var boðskapurin.

Væntaði onkur, at 
løgmaður fór at brúka 
ólavsøkurøðuna til at bloyta 
upp í fiskivinnunýskipanini, 
so tóku tey feil. Tvørturímóti 
helt løgmaður, at tað er eitt 
ódnartak, sum er tikið, nú 
tað er staðfest, at tilfeingið 
í havinum er ogn Føroya 
fólks og at tað ikki er ogn hjá 
nøkrum privatum.

Aksel V. Johannesen vísti 
eisini á, at fiski- og alivinnan 
eru grundarlagið undir 
føroyska vælferðarsam
felagnum.

Í tí liggur stóri útflutning

urin, mongu arbediðspláss
ini, men eisini tey avgjald, 
sum hesar báðar vinnur 
gjalda til landshúsarhaldið.

Skal gjaldast
Umfram at tað er neyðugt, 
at vit øll eftir førimuni 
gjalda til felags kassan, so 
helt løgmaður, at tað eisini 
er rætt, at fiskivinnan og 
alivinnan gjalda fyri tey 
framíhjárættindi vinnurnar 
hava.

Fiskivinnan til at troyta 
havleiðirnar, har Føroyar 
eiga fiskirættindi og ali
vinnan fyri brúk av firð
unum kring landið.

Eitt annað, sum løgmaður 
legði dent á í røðu síni á ólav
søku var samhaldsfesti í 
føroyska samfelagnum.

Samhaldsfesti millum 
inntøkubólkar, ættarlið og 
ymsu økini í landinum. Hann 
nevndi millum annað, at tær 
sersømdir Suðuroyggin fær í 
nýggju alilógini er ein partur 
av hesum samhaldsfesti.

Løgmaður rósti eisini, 
at tað er eydnast poltiisku 
skipanini at gera eina pen

sjónnýskipan. Skipanin er 
ikki so breitt politiskt  kjøl
fest, men umframt sam
gonguna, so atkvøddi eisini 
Sjálvstýri fyri skipanini.

Búskapurin
Í røðuni ásannaði løgmaður, 
at ógvuliga høg ferð er á før
oyska búskapinum.

Hann segði:
-Men viðgongdin í løtuni 

er stór. Búskaparvøkstur. 
Fólkavøkstur. Løntakaratal. 
Stórur útflutningur. Lít
ið arbeiðsloysi. Og lág ren
ta. Hetta fer at hæsa av. Tí 
reka vit ein ansnan fíggjar
politikk.

- Vit flyta samfelagið 
framá, samstundis sum vit 
leggja til síðis til verri tíðir 
gongdin í løtuni er stór. 
Búskaparvøkstur. Fólka
vøkstur. Løntakaratal. 
Stórur útflutningur. Lítið 
arbeiðsloysi. Og lág renta. 
Hetta fer at hæsa av. Tí reka 
vit ein annan fíggjarpolitikk. 
Vit flyta samfelagið framá, 
samstundis sum vit leggja 
til síðis til verri tíðir, segði  
hann.

Hann vísti á, at vit nú hava 
fingið ein búskapargrunn, 
sum skal tálma sveiggini 
í føroyska búskapinum í 
framtíðini.

Hann kom so eisini inn á, 
at tað er neyðugt at drýggja 
stóru íløgurnar. Tað gerst 
bert við einum samstarvi 
millum land og kommunur 
og kanska eisini rpivatu 
vinnuna.

Hann sigur at landið fer 
at taka ábyrgd og drýggja 
íløgurnar, men hann helt 
eisini at kommunurnar eiga 
at gera tað sama.

Hann nevndi eisini, at 
nakrar útbyggingar verða 
gjørdar á almenna økinum 
kring landið:

-Vit byggja og menna vit 
húsarhaldsskúla í Klaksvík, 
miðnám á Kambsdali og 
nýggja útbúgving í list, 
sum partvíst verður í 
Sandoynni. Tí er ætlanin, 
at Strandferðslan fær av
loysaraskip næsta summar. 
Og tí flyta vit fyrisiting
ina hjá Vága- og Norðoyar
tunlinum til Runavíkar á 
nýggjárinum.

Tunnlarnir
Fleiri tunnlar hava verið á 
breddanum í seinastuni og 
hvussu raðfestinganar skulu 
gerast.

Løgmaður segði, at vit 
eru á veg inn í eitt valár og 
at vit vita, hvat plagar at 
henda. Tað, at íløgurnar fara 
av sporinum, eigur ikki at 
henda nú, segði løgmaður.

Hann segði, at tá ið talan 
er um tunnlar so verður 
Hvalbiartunnilin fyrst gjørd
ur, síðani tunnlarnir Norður 
um Fjall og síðani hinir.

Løgmaður endaði røðuna 
við at siga:

-Vit hava miðvíst 
arbeitt við at skipa Før
oyar samhaldsfastar, sjálv
bjargnar og tíðarhóskandi. 
Nú ræður um at halda á og 
halda fast, so vit ikki enda 
aftur í fortíðini og missa tað, 
ið vunnið er.

Tom ólavssøkurøða 
hugdi mest aftureftir
Aksel V. Johannessen, løgmaður, nýtti høvi at vísa á, hvat hendan 
samgongan hevur framt, tey skjótt trý árini hon hevur virkað

PROKLAMA

Øll, sum hava 
krøv í búnum eftir 
Petur Slyne, Undir 
Kongavarða 58, 160 
Argir, føddur tann 23. 
marts 1971, deyður 
tann 7. juli 2018, 
verða við hesum biðin 
um innan 3 mánaðar 
frá kunngerð av hesi 
lýsing at boða frá 
og skjalprógva krøv 
síni fyri undirritaða 
skiftirætti.

Tikið er ikki við skuld.

Krøv skulu gerast upp 
pr. deyðsdagin, og 
sendast til advokat 
advokat Páll Nielsen, 
Skansavegur 1, 100 
Tórshavn, vísandi 
til sks.nr. 237/2018, 
saman við frumriti av 
teimum skjølum, sum 
krøvini eru grundað á.

FØROYA SKIFTIRÆTTUR, 
TANN 25. JULI 2018.

